
Wozjewjenje wólbow 

Tute wozjewjenje wobsahuje informacije wo spočatku a kóncu wolenskeho časa, wo 

wólbnych wobwodach a rumnosćach kaž tež wo wašnju hłosowanja. 

Woler ma při wólbach wjesnjanosty/měšćanosty/krajneho rady po jednym hłosu, při wólbach 

gmejnskeje rady/sydlišćoweje rady/wokrjesneho sejmika po třoch hłosach. 

Hodźa so jenož ći kandidaća wolić, kotřiž su na hłosowanskim lisćiku mjenowani. Jeli je so 

jenož jedyn abo njeje so žadyn wólbny namjet schwalił, abo jeli su so za wólby do 

gmejnskeje/sydlišćoweje rady resp. wokrjesneho sejmika wjacore wólbne namjety schwalili, 

kotrež pak wučinjeja dohromady mjenje kandidatow hač dwě třećinje městnow, kiž maja so 

wobsadźić, hodźa so nimo na hłosowanskim lisćiku mjenowanych kandidatow tež druhe 

wosoby přez jasne pomjenowanje wolić. 

Kóždy wólbokmany smě jenož w tym wólbnym wobwodźe wolić, hdźež je do wolerskeho 

zapisa zapisany, chiba zo wobsedźi wólbny lisćik. 

Wólbna zdźělenka kaž tež hamtski personalny wupokaz abo pućowanski pas matej so na 

wólby sobu přinjesć. Wozjewjenje wobsahuje wyše toho informacije wo postupowanju při 

listowej wólbje. 

Wólbny akt, ličenje a zwěsćenje wuslědka wólbow we wólbnym wobwodźe su zjawne. 

